
КОМИ РЕСПУБЛИКАСА ЙÖЗЛЫСЬ ДЗОНЬВИДЗАЛУН ВИДЗАН МИНИСТЕРСТВОЛÖН ТШÖКТÖД
Торъя категорияа гражданалы Коми Республикаса оланпастэчасöн урчитöм медицина отсöг сетöм котыртöм йылысь юöр сетöм кузя канму услуга сетан административнöй регламент вынсьöдöм йылысь

«Канму да муниципальнöй услугаяс сетöм йылысь» 2010 во сора тöлысь 27 лунся 210-ФЗ №-а Россия Федерацияса федеральнöй оланпас, «Канму уджъяс збыльмöдан (канму услугаяс сетан) административнöй регламентъяс лöсьöдан да вынсьöдан пöрадок йылысь» Коми Республикаса Правительстволысь 2009 во урасьöм тöлысь 12 лунся 24 №-а шуöм збыльмöдöм могысь 

ТШÖКТА:

1. Вынсьöдны Торъя категорияа гражданалы Коми Республикаса оланпастэчасöн урчитöм медицина отсöг сетöм котыртöм йылысь юöр сетöм кузя канму услуга сетан административнöй регламент (содтöд).

 2. Верстьö йöзлы медицина отсöг котыртан юкöнса начальник И.А.Кондратьевалы да мамлы, челядьлы медицина отсöг котыртан да санаторно-курортнöя бурдöдан юкöнса начальник Т.М.Лыюровалы могмöдны торъя категорияа гражданаöс Коми Республикаса оланпастэчасöн урчитöм медицина отсöг сетöм котыртöм йылысь юöр сетöм кузя канму услуга сетан административнöй регламентö кутчысьöм.

3. Тайö тшöктöд збыльмöдöм бöрся видзöдны министрöс вежысь Е.Г.Котовалы.

Министр                                                         Я.С.Бордюг
Сыктывкар

2011 вося рака тöлысь 18 лун

3/69 №

ВЫНСЬÖДÖМА 
Коми Республикаса йöзлысь дзоньвидзалун 

видзан министерстволöн

2011 во рака тöлысь 18 лунся 3/69 №-а тшöктöдöн

(содтöд)

Торъя категорияа гражданалы Коми Республикаса оланпастэчасöн урчитöм медицина отсöг сетöм котыртöм йылысь юöр сетöм кузя канму услуга сетан АДМИНИСТРАТИВНÖЙ РЕГЛАМЕНТ 

1. Панас

1.1. Торъя категорияа гражданалы Коми Республикаса оланпастэчасöн урчитöм медицина отсöг сетöм котыртöм йылысь юöр сетöм кузя канму услуга сетан административнöй регламентыс (водзö – административнöй регламент, канму услуга) урчитö Коми Республикалöн йöзлысь  дзоньвидзалун видзан министерствоса  административнöй процедураяслысь да административнöй вöчöмторъяслысь мунанног да кадколастъяс, сылöн тэчаса юкöдувъяс да чина йöз костын öтув уджаланног, а сiдзжö канму услуга сетiгöн Коми Республикаса йöзлысь дзоньвидзалун видзан министерстволöн (водзö – Министерство) шыöдчысьяскöд öтув уджаланног.

1.2. Канму услугала шыöдчысьяс – Россия Федерацияса граждана либö гражданаöс эсканпас серти, кодöс оформитöма оланпастэчас серти, петкöдлысьяс (водзö – шыöдчысьяс).

1.3. Министерствоöн канму услуга сетан правилöяс йылысь юöртанног:

а) Министерстволöн меститчанiн да уджаланног йылысь юöр:
- Министерстволöн пошта инпас: 167981, Коми Республика, Сыктывкар, Ленин ул., 73 к.;

- Министерстволöн уджаланног:

выльлун-четверг 8.45-сянь 17.15-öдз, пекнича 8.45-сянь 15.45-öдз, пажын 13-00-14.00; субöта, вежалун – шойччан лунъяс;
б) Министерстволöн тэчасса юкöдувъяслöн справочнöй телефонъяс:

28-40-59 – гражданалöн шыöдчöмъяс кузя юкöн
28-40-26 - мамлы, челядьлы медицина отсöг котыртан да санаторно-курортнöя бурдöдан юкöн;

28-40-19 – верстьö йöзлы медицина отсöг котыртан юкöн.

в) – Министерствоса официальнöй сайтлöн инпас: www.minzdrav.rkomi.ru;

г) канму услугаяс сетöм кузя юöр, сы лыдын канму услугаяс сетöмлöн мунанног йылысь юöр шыöдчысь вермö веськыда босьтны Министерствоын справка сетан телефонъяс пыр, а сiдзжö пошта пыр либö электроннöй пошта пыр шыöдчöм ыстöмöн.

Канму услуга сетöм кузя консультация сетö верстьö йöзлы медицина отсöг котыртан Министерствоса юкöнын да  мамлы, челядьлы медицина отсöг котыртан да санаторно-курортнöя бурдöдан Министерствоса юкöнын канму услуга сетöмысь кывкутысь уджалысьяс пасйöм телефонъяс пыр.

д) канму услуга йылысь юöр меститчанног, форма да ин.

Канму услуга сетöм йылысь юöр меститанiн:

- Коми Республикаса йöзлысь дзоньвидзалун видзан министерствоын юöртан стендъяс;

- йöзлысь дзоньвидзалун видзан учреждениеясын юöртан стендъяс.

- канму услуга сетанног йылысь юöрсö меститöма Министерствоса официальнöй сайт вылын www.minzdrav.rkomi.ru; Коми Республикаса канму услугаяслöн порталын (pgu.rkomi.ru), Канму да муниципальнöй услугаяслöн порталын (gosuslugi.ru).

2. Канму услуга сетан стандарт

2.1. Канму услуга ним: торъя категорияа гражданалы Коми Республикаса оланпастэчасöн урчитöм медицина отсöг сетöм котыртöм йылысь юöр сетöм.
 2.2. Коми Республикаса канму органлöн ним, кодi веськыда сетö канму услугасö: Коми Республикаса йöзлысь дзоньвидзалун видзан министерство (водзö – Министерство).

Канму услуга сетiгöн Министерство öтув уджалö йöзлысь дзоньвидзалун видзан канму да муниципальнöй учреждениеяскöд, кодъясöс урчитöма Коми Республикаса Правительстволöн 2010 во öшым тöлысь 24 лунся 468 №-а шуöмöн вынсьöдöм 2011 во вылö Коми Республика мутасын Россия Федерацияса гражданалы дон босьттöг медицина отсöг сетöм вылö канму гарантияяслöн уджтас дорö 1 №-а содтöдын.

2.3. Канму услуга сетöмлöн бöртасöн лоö:

Торъя категорияа гражданалы Коми Республикаса оланпастэчасöн урчитöм медицина отсöг сетöм котыртöм йылысь гижöда юöр сетöм.

2.4. Канму услуга сетан кадколаст.

Шыöдчöм видлалан кадколастсö урчитöма «Россия Федерацияса гражданалысь шыöдчöмъяс видлаланног йылысь» 2006 во ода-кора тöлысь 2 лунся 59-ФЗ №-а Федеральнöй оланпасöн (12 ст.) (примитöма 2006.04.21 РФ ФС ГД): канму органö воöм гижöда шыöдчöмсö меставывса асвеськöдлан орган либö чина морт асланыс компетенция серти видлалöны гижöда шыöдчöм пасъян лунсянь 30 лунöн. Торъя лоöмтор дырйи – шыöдчöм видлалан кадколастсö нюжöдöны 30 лунысь оз дырджык вылö да юöртöны шыöдчöм ыстысь гражданинлы кадколаст нюжöдöм йылысь.

2.5.  Канму услуга сетöмлöн инöда подув.
Канму услуга сетöны татшöм нормативнöй инöда актъяс серти:

Россия Федерацияса Оланподув (Россия Федерацияса оланпастэчаслöн собрание, 2009, 4 №, 445 ст.);

1993 во сора тöлысь 22 лунся 5487-1 №-а Гражданалысь дзоньвидзалун видзöм йылысь Россия Федерацияса оланпастэчас подувъяс (Россия Федерацияса народнöй депутатъяслöн да Россия Федерацияса Медвылыс Сöветлöн съезд, 1993, 33 №, 1318 ст.);

«Россия Федерацияса субъектъяслöн оланпас пыртысь (бöрйöм)  да олöмö пöртысь канму власьт органъяс котыртöмлöн öтувъя подувъяс йылысь» 1999 во йирым тöлысь 6 лунся 184-ФЗ №-а Федеральнöй оланпас (Россия Федерацияса оланпастэчаслöн собрание, 1999, 42 №, 5005 ст.);

«Ветеранъяс йылысь» 1995 во тöвшöр тöлысь 12 лунся 5-ФЗ №-а Федеральнöй оланпас;

«Войнаса ветеранъяслы  госпитальяслысь удж бурмöдан мераяс йылысь» Россия Федерацияса минздравмедпромлöн 1995 во ода-кора тöлысь 6 лунся 122 №-а тшöктöд;

«Айму вöсна тышса вермытöмъяслы бурдöдан да висьöмысь öлöдан клиническöй учреждениеса ветеранъяслы госпитальясын стационарнöя бурдöдчöм котыртöм йылысь» Россия Федерацияса йöзлысь дзоньвидзалун видзан министерстволöн 1993 во рака тöлысь 15 лунся 41 №-а тшöктöд;

«Медицинскöя бöръянног да санаторно-курортнöя бурдöдöм вылö висьысьясöс ыстанног йылысь» Россия Федерацияса йöзлысь дзоньвидзалун видзан да йöзлы отсöг сетан министерстволöн 2004 во вöльгым тöлысь 22 лунся 256 №-а тшöктöд («Олöмö пöртысь федеральнöй власьт органъясса нормативнöй актъяслöн бюллетень», 51 №, 2004.12.20, «Российскöй газета», 283 №, 2004.12.22);

«Коми Республикаса йöзлысь дзоньвидзалун видзан министерство йылысь» Коми Республикаса Юралысьлöн 2009 во кöч тöлысь 17 лунся 106 №-а Индöд (Коми Республикаса канму власьт органъяслöн индöд-тшöктöмъяс, 2009, 32 №, 583 ст.); 

«Коми Республикаын йöзлы отсöг сетöм йылысь» 2004 во вöльгым тöлысь 12 лунся 55-РЗ №-а Коми Республикаса Оланпас;

«Коми Республикаын йöзлы отсöг сетöм йылысь» Коми Республикаса Оланпас збыльмöдан мераяс йылысь» Коми Республикаса Правительстволöн 2004 во öшым тöлысь 31 лунся 280 №-а шуöм («Республика», 8 №, 2005.01.20, «Коми Республикаса канму власьт органъяслöн индöд-тшöктöмъяс», 2005.07.20, 7 №, 3977 ст.);
«Коми Республика мутасын Россия Федерацияса гражданалы дон босьттöг медицина отсöг сетöм вылö канму гарантияяслöн уджтас вынсьöдöм йылысь» Коми Республикаса Правительстволöн 2009 во öшым тöлысь 23 лунся 395 №-а шуöм («Коми Республикаса канму власьт органъяслöн индöд-тшöктöмъяс», 2009.12.31, 50(2) №, 1060 ст.);

«Войнаса ветеранъяслöн да боевöй тышъясын участвуйтысьяслöн республиканскöй госпиталь» ГУ удж йылысь» Коми Республикаса йöзлысь дзоньвидзалун видзан министерстволöн 2004 во вöльгым тöлысь 23 лунся 11/410 №-а тшöктöд;

«Войнаса ветеранъяслы да боевöй тышъясын участвуйтысьяслы ёнмöдан медицина да реабилитируйтан шöрин» КР ЗКУ удж йылысь» Коми Республикаса йöзлысь дзоньвидзалун видзан министерстволöн 2004 во кöч тöлысь 28 лунся 9/393 №-а тшöктöд;

«Коми Республикаса йöзлысь дзоньвидзалун видзан министерство ведомствоувса санаторно-курортнöй учреждениеясö да санаторийясö, кытчö путёвкаяссö ньöбöны Коми Республикаса республиканскöй сьöмкуд тшöт весьтö, путёвкаяс юкланног йылысь» Коми Республикаса йöзлысь дзоньвидзалун видзан министерстволöн 2009 во йирым тöлысь 21 лунся 1846-р №-а тшöктöд.

2.6. Оланпастэчас либö мукöд нормативнöй акт серти канму услуга босьтöм вылö колана документ лыддьöг:
Коми Республикаса йöзлысь дзоньвидзалун видзан министерствоö гражданинлöн (сiйöс оланпас серти петкöдлысьлöн) гижöда шыöдчöм административнöй регламент дорö 1 №-а содтöдын вöзйöм форма серти;

документ, кодi эскöдö «Коми Республикаын йöзлы отсöг сетöм йылысь» 2004 во вöльгым тöлысь 12 лунся 55-РЗ №-а Коми Республикаса Оланпасöн урчитöм торъя категория граждана лыдö шыöдчысьöс пыртöм;

Россия Федерацияса гражданинлысь паспорт либö гражданинлöн чужöм йылысь эскöдангижöд копия;

персональнöй даннöйяс видлалöм вылö сöгласие йылысь шыöдчöм административнöй регламент дорö 2 содтöдын вöзйöм форма серти.

2.7. Канму услугасö шыöдчысьяслы сетöны дон босьттöг.

2.8. Шыöдчöм сетiгöн да шыöдчöм видлалöмлысь бöртасъяс босьтiгöн граждана öчередьын виччысьöны 30 минутысь оз дырджык.

2.9. Канму услуга сетöм йылысь шыöдчöм пасъян кадколаст – öти уджалан лун.

2.10. Канму услуга сетан жыръяс дорö корöмъяс.
Шыöдчысьясöс примитöны Министерстволöн тэчасса юкöдулын – письмöяс да гражданаöс примитöм кузя юкöнын.
Канму услуга сетöм вылö жыр могмöдöны канму услуга сетöм могысь колана оборудованиеöн, канцелярскöй кöлуйöн, юöртан да справочнöй материалъясöн, пызанъясöн да улöсъясöн.
2.11. Канму услуга босьтны сибалалун да качество петкöдласъяс.

	№
	Канму услуга босьтны сибалалун да качество петкöдласъяс
	Мерайтан единица 
	Петкöдласлöн нормативнöй вежöртас

	1.
	Электроннöя канму услуга босьтны позянлун (электроннöя канму услуга сетöм вылö вуджöдан этапъяс серти)
	Эм/абу
	эм

	2.
	Канму  услуга босьтöм вылö öтувъя шыöдчöм серти  канму услуга босьтöм вылö урчитöм кадö видлалöм шыöдчöмъяс 
	%
	100

	3.
	Канму  услуга босьтöм вылö öтувъя шыöдчöм серти  подулалöм норасьöмъяс 
	%
	0


3. Административнöй процедураяс
Канму услуга сетöмö пырöны татшöм административнöй процедураяс:
- шыöдчысьлысь гижöда шыöдчöм примитöм да пасйöм;

- шыöдчысьлысь гижöда шыöдчöм видлалöм.

3.1. Шыöдчысьлöн гижöда шыöдчöм воöм.

Канму услуга заводитöмлöн подулöн лоö Министерствоö шыöдчысьлöн гижöда шыöдчöм тайö административнöй регламентлöн 2 юкöдса 2.6 пунктын пасйöм документъяскöд воöм.

Письмöяс да гражданаöс примитан Министерствоса юкöн пасйö воöм документъяссö да сетö найöс:

1) санаторно-курортнöй бурдöдöм вылö учётö сувтöдöм да ыстöм кузя -  мамлы, челядьлы медицина отсöг котыртан да санаторно-курортнöя бурдöдан Министерствоса юкöнлы;

2) пинь протезируйтöм вылö учётö сувтöдöм да вöчöм йылысь юöр сетöм, торъя категорияа гражданалы Коми Республикаса оланпастэчасöн урчитöм медицина отсöг сетöм котыртöм кузя – верстьö йöзлы медицина отсöг котыртан Министерствоса юкöн.

Административнöй услуга збыльмöдан кадколаст 1 уджалан лун.

3.2. Шыöдчысьлысь документъяс видлалöм.
3.2.1.  Кор шыöдчысь шыöдчö санаторно-курортнöй бурдöдöм вылö учётö сувтöдöм могысь, сэки мамлы, челядьлы медицина отсöг котыртан да санаторно-курортнöя бурдöдан Министерствоса юкöн гижöдöн юöртö шыöдчысьöс торъя категорияа гражданалы тайö сикас медицина отсöг сетöм йылысь да ыстö пациентъясöс санаторно-курортнöя бурдöдöм котыртöм йылысь памятка (административнöй регламент дорö 3 содтöд).

3.2.2. Кор шыöдчысь шыöдчö пинь протезируйтöм могысь, сэки верстьö йöзлы отсöг сетöм котыртан Министерствоса юкöн  гижöдöн  юöртö шыöдчысьöс торъя категорияа гражданалы тайö медицина отсöг сикас сетöм йылысь да ыстö кокньöда пинь протезируйтöм йылысь памятка (административнöй регламент дорö 4 содтöд).

3.2.3. Кор шыöдчысь шыöдчö öчередьтöг медицина отсöг босьтöм кузя, сэки верстьö йöзлы медицина отсöг сетöм котыртан Министерствоса юкöн юöртö юöртö шыöдчысьöс торъя категорияа гражданалы тайö медицина отсöг сикас сетöм йылысь да ыстö урчитöм категорияа гражданаöс öчередьтöг могмöдöм йылысь памятка (административнöй регламент дорö 5 содтöд).

3.2.4. Административнöй процедура збыльмöдöмлöн медыджыд кадоластыс 30 лун.

3.3. Канму услуга сетöмлысь блок-схемасö вайöдöма тайö административнöй регламент дорö 6 №-а содтöдын.
4. Административнöй регламент збыльмöдöм бöрся видзöдан

формаяс

4.1. Канму услугаяс сетöм бöрся видзöдöны тайö административнöй регламентлысь положениеясö кутчысьöм да збыльмöдöм бöрся быд лун видзöдöмöн, а сiдзжö канму удж сетöмлöн тырвыйöлун да качество кузя планöвöй да непланöвöй прöверкаяс нуöдöмöн.

4.2. Быд лун видзöдöм нуöдöны канму услуга сетöм кузя удж котыртöмысь кывкутысь Министерствоса чина йöзöн тайö административнöй регламентса положениеясö кутчысьöм да збыльмöдöм кузя прöверкаяс нуöдöмöн да сiйöс сетiгöн примитöм решениеясöн.

4.3. Канму услуга сетöмлöн тырвыйöлун да качество бöрся видзöдöмö пырö шыöдчысьяслысь инöд торкалöмъяс эрдöдöм да бырöдöм могысь прöверкаяс нуöдöм.

4.4. Канму услугаяс сетöмлöн тырвыйöлун да качество прöверитöны  Министерствоса асшöр инöда актъяс (тшöктöдъяс) подув вылын.

4.5. Прöверкаяс нуöдöмлöн сьöрсьöн-бöрсьöн мунöмыс вермö лоны планöвöйöн (нуöдöны уджалан планъяс подув вылын) да непланöвöйöн (шыöдчысьлöн торъя шыöдчöм серти).

4.6. Канму услуга сетöмлöн тырвыйöлун да качество бöрся прöверкаяс нуöдöм могысь котыртöны комиссия, кытчö пырöны Министерствоса канму гражданскöй служащöйяс.

Комиссия уджлысь бöртасъяссö оформитöны актö, кытчö пасйöны эрдöдöм тырмытöмторъяссö да найöс бырöдöм кузя вöзйöмъяс.

Актсö кырымалöны комиссияса став членыс.

4.7. Тайö административнöй регламентса положениеясö кутчысьöмысь да збыльмöдöмысь Министерствоса канму гражданскöй служащöйяслöн кывкутöмсö пасйöма налöн чина регламентъясын.

4.8. Прöверкаяс нуöдöмлöн бöртасъяс кузя торкалöмъяс эрдöдiгöн Министерствоса канму гражданскöй служащöйяс да мукöд чина йöз, кодъяс кывкутöны канму услуга сетiгöн примитöм (збыльмöдöм) решениеясысь да вöчöмторъясысь (вöчтöмторъясысь), кывкутöны Россия Федерацияса оланпастэчас серти.

5. Канму услуга сетысь органлысь, а сiдзжö чина мортлысь, канму служащöйлысь вöчöмтор (вöчтöмтор) обжалуйтан пöрадок

5.1. Канму услуга сетiгöн шыöдчысьяслысь инöдъяс торкигöн найö вермöны ёрдöдз либö ёрдын обжалуйтны решение примитöмысь кывкутысь Министерствоса чина йöзлысь  вöчöмтор (вöчтöмтор) да канму услуга сетiгöн примитöм решениеяс.

5.2. Шыöдчысьяс вермöны обжалуйтны гижöдöн да (либö) устнöя ёрдöдз Коми Республикаса йöзлысь дзоньвидзалун видзöм кузя министрлы либö Коми Республикаса йöзлысь дзоньвидзалун видзöм кузя министрöс вежысьлы, кодi курируйтö медицина отсöг сетан юалöмъяс, канму услуга сетiгöн решение примитöмысь кывкутысь Министерствоса чина йöзлысь  вöчöмторъяс (вöчтöмторъяс).

5.3.  Коми Республикаса йöзлысь дзоньвидзалун видзöм кузя министр либö Коми Республикаса йöзлысь дзоньвидзалун видзöм кузя министрöс вежысь дорö ас сёрниöн примитöм вылö шыöдчысьясöс гижöдöны ас шыöдчигöн либö телефон пыр шыöдчигöн.

5.4. Коми Республикаса йöзлысь дзоньвидзалун видзöм кузя министр либö Коми Республикаса йöзлысь дзоньвидзалун видзöм кузя министрöс вежысь дорö ас сёрниöн примитöм вылö шыöдчысьöс гижöдысь специалист юöртö шыöдчысьöс приёмлысь кадпас, кад, ин, приём нуöдысь чина мортлысь ов, ним да вич.

Устнöй норасьöмлысь сюрöссö пасйöны ас сёрниöн примитан карточкаын. Кор устнöй шыöдчöмын пасйöм фактъясыс да лоöмторъясыс збыльöсь да найöс оз ков содтöд видлавны, сэки  шыöдчысьлöн сöгласие серти ас сёрниа приём дырйи вочакывсö позьö сетны устнöя, та йылысь гижöны ас сёрниöн примитан карточкаын. 
Мукöд дырйи сетöны гижöда вочакыв норасьöмын пасйöм юалöмъяс кузя.

5.5. Министерствоö воöм гижöда норасьöмсö видлалöны Министерствоын гижöда норасьöм пасъян лунсянь 30 календарнöй лунöн.

Кор колö эскöдны гражданинöн сетöм норасьöмын юöръяссö да (либö) кор колöны содтöд юöръяс норасьöм видлалöм вылö, Канму услугаяс сетан шöрин, Министерство ыстö колана юöръяс босьтöм могысь органъясö да организацияясö запрос (запросъяс). Та дырйи гижöда норасьöм видлалан  кадколастсö нюжöдö Коми Республикаса йöзлысь дзоньвидзалун видзöм кузя министр либö сыöн уполномочитöм морт кадколаст вылö, мый колö корöм юöр босьтöм вылö, но 30 календарнöй лунысь оз унджык, та йылысь юöртöны шыöдчысьлы лöсялана запрос ыстан лунсянь 5 календарнöй лунöн гижöда юöртöм ыстöмöн.

5.6. Шыöдчысьлöн гижöда норасьöмын быть колö пасйöны татшöм юöр:

1) норасьöм сетысь шыöдчысьлысь ов, ним, вич (медбöръяыс эм кö), пошта инпас, кытчö колö ыстыны вочакывсö, шыöдчöм мöдлаö ыстöм йылысь юöртöм;

2)  Министерствоса специалистлысь, чина мортлысь ов, ним да вич, кодлысь обжалуйтöны решениесö, вöчöмторсö (вöчтöмторсö);

3) обжалуйтан решениелысь, вöчöмторлысь (вöчтöмторлысь) сюрöссö;

4) обжалуйтан решениеöн, вöчöмторйöн (вöчтöмторйöн), лоöмторъясöн абу сöгласитчан помкаяс, мый подув вылын шыöдчысь лыддьö, мый сылысь торкисны инöдъяс, вöля да оланпас серти могъяс, артмöмаöсь найöс збыльмöдöм вылö мытшöдъяс либö абу оланпас серти сетöма кутшöмкö мог, решение киритöм, чина мортлысь оланпас торкöмöн вöчöмторъяс (вöчтöмторъяс) лыддьöм йылысь корöмъяс,  а сiдзжö мукöд юöр, мый шыöдчысь лыддьö коланаöн юöртны;

5) шыöдчысьлöн кырымпас да кадпас.
Гижöда шыöдчöмлысь (норасьöмлысь) вöзйöм формасö вайöдöма административнöй регламент дорö 7 содтöдын.

Кор колö, норасьöм дорö вермöны пуктыны документъяс да материалъяс либö налысь копияяс, кутшöмъяс эскöдöны пасйöм лоöмторъяссö.

Шыöдчысьлöн эм инöд босьтны юöръяс да документъяс, кутшöмъяс колöны норасьöм подулалöм да видлалöм вылö.

5.7. Норасьöм вылö вочакыв оз сетны:

1) Кор норасьöмын абу пасйöма норасьöм ыстысьлысь ов да пошта инпас, мый серти колö ыстыны вочакывсö;

2) Кор пасйöм норасьöмын пасйöма инöд торкысь вöчöмтор дасьтöм, вöчан либö вöчöм йылысь, а сiдзжö сiйöс дасьтысь, вöчан либö вöчысь морт йылысь, сэки норасьöмсö ыстöны канму органö сылöн компетенция серти;

3) Кор норасьöмын эмöсь ёрччана либö увтыртана кывъяс, Министерствоса специалистлöн, а сiдзжö сылöн аскотырö пырысьяслöн олöмлы, дзоньвидзалунлы да эмбурлы грöзитöм, сэки норасьöмын пасйöм юалöмъяс вылö вочакывсö вермасны  не гижны да юöртны норасьöм ыстысь шыöдчысьлы;

4) Кор норасьöмсö оз позь лыддьыны, сэки норасьöм вылö вочакывсö оз гижны да та йылысь юöртöны норасьöм ыстысь шыöдчысьлы вермöны кö лыддьыны сылысь овсö да пошта инпас;

5) Кор шыöдчысьлöн  норасьöмын эм юалöм, мый вылö унаысь нин вöлi сетлöма гижöмöн вочакыв водзынджык  мöдöдлöм шыöдчöмъяскöд йитöдын, да та дырйи норасьöмын оз вайöдсьыны выль помкаяс либö лоöмторъяс, Коми Республикаса йöзлысь дзоньвидзалун видзöм кузя министр либö сыöн уполномочитöм морт вермö примитны öчереднöй шыöдчöмлöн подувтöм да шыöдчыськöд письмöасьöм дугöдöм йылысь решение, пасйöм норасьöмсö да водзынджык видлалöм норасьöмъяссö кö видлалiсны öти органын либö öти чина морт. Тайö решение йылысь юöртöны норасьöм ыстысь шыöдчысьлы.
6) Кор норасьöмын пасйöм юалöм серти вочакывсö оз позь сетны канму либö федеральнöй оланпасöн видзан мукöд гусятор йöзöдтöг, сэки норасьöм ыстысь шыöдчысьлы  юöртöны, мый оз вермыны сетны вочакыв пасйöм юöръяс йöзöдны позьтöмлун вöсна;

7) Кор норасьöмын пасйöм юалöмъяс серти эз позь сетны вочакыв да водзынджык индöм помкаяссö бырöдiсны, шыöдчысь вермö шыöдчыны  Министерствоö выль пöв.

6. Шыöдчысь вермö обжалуйтны чина мортлысь вöчöмторъяссö (вöчтöмторъяссö), а сiдзжö наöн примитöм решениеяссö ёрдын.

Торъя категорияа гражданалы Коми Республикаса оланпастэчасöн урчитöм медицина отсöг сетöм котыртöм йылысь юöр сетöм кузя канму услуга сетан Коми Республикаса йöзлысь дзоньвидзалун видзан министерстволöн административнöй регламент дорö

1 содтöд
Коми Республикаса йöзлысь      

дзоньвидзалун видзан министр 

Ярослав Степанович Бордюглы

__________________________-сянь

______________________________, 

кодi олö инпас серти:

______________________________

______________________________

йитчан тел.: ___________________

Шыöдчöм  

(Шыöдчöмлысь сюрöссö гижöны ас вöляысь).

20 __ вося _____ тöлысь «___» лун

                    Шыöдчысьлöн кырымпас ____________________

Торъя категорияа гражданалы Коми Республикаса оланпастэчасöн урчитöм медицина отсöг сетöм котыртöм йылысь юöр сетöм кузя канму услуга сетан Коми Республикаса йöзлысь дзоньвидзалун видзан министерстволöн административнöй регламент дорö

2 содтöд

_________________________

(йöзлысь дзоньвидзалун видзöмын

_____________________________

Россия Федерацияса субъектлöн

_____________________________

олöмö пöртысь власьт органö)
Ас персональнöй юöръяс видлалöм вылö сöгласие йылысь ШЫÖДЧÖМ
Ме, _______________________________________________
(ов, ним, вич (эм кö))

сета сöгласие _____________________________________________

(йöзлысь дзоньвидзалун видзöмын Россия Федерацияса субъектлöн олöмö 
пöртысь власьт орган ним)

тайö шыöдчöмын вайöдöм юöръяс видлалöмын да вöдитчöмын.

1. Чужан кадпас ___________________________________________

(лун, тöлысь, во)

2. Пол _____________________________________________________________

(эньлов, айлов – коланасö пасйыны)
3. Мортöс эскöдысь документ _______________________________

(документ ним, номер да серия,
_________________________________________________________
кодi да кор сетiс)
4. Пасйöм серти оланiн

_________________________________________________________

(пошта инпас)

5. Збыль оланiнлöн инпас __________________________________

(збыль оланiнлöн пошта инпас, йитчан телефон)

_________________________________________________________

6. Страхуйтан медицина организациялöн ним, граждана пациентъясöс медицинскöя быть страхуйтан страхöвöй полислöн серия да номер (эм кö)

_________________________________________________________

7. Ас лицевöй тшöтлöн страхöвöй номер (СНИЛС) (эм кö)

_________________________________________________________

8. Оланпас серти петкöдлысь йылысь юöръяс 

_________________________________________________________

(ов, ним, вич (эм кö))

_________________________________________________________

(оланiнлöн, овлан месталöн, збыль оланiнлöн пошта инпас, телефон)

9. Оланпас серти петкöдлысьлöн чужан кадпас ________________

(лун, тöлысь, во)

10. Оланпас серти петкöдлысьöс эскöдысь документ

_________________________________________________________

(документ ним, номер да серия, кодi да кор сетiс)
___________________________________________________________________

11. Оланпас серти петкöдлысьлысь уджмогъяс эскöдысь документ 

_________________________________________________________

(документ ним, номер да серия, кодi да кор сетiс)
Пасйöд: 8-сянь 11-öдз пунктъяссö гижöны сэк, шыöдчöмсö кö гижö Россия Федерацияса гражданинöс оланпас серти петкöдлысь.

Сетöм юöръяслысь  стöчлунысь кывкутöм йылысь висьталöма.

Госпитализируйтан кадпас да шыöдчöмын пасйöм телефонъяс кузя мукöд юöр йылысь юöръяс меным сетöм вылö сöгласен.

Шыöдчöмлöн вына кадколаст – кырымалан кадпассянь öти во.

Пациентлöн кырымпас _______________/________________/

Шыöдчöмын пасйöм юöръяссö лöсялöны сетöм документъяслы.

Пациентлысь шыöдчöм да документъяссö_________________________

пасйöмны
Примитöма

_______________________               ________________________

(шыöдчöм примитан кадпас)              (специалистлöн кырымпас)

------------------------------ (вундан          ------------------------------------------

                                        визь)             

Расписка-юöртöм

Пациентлысь шыöдчöм да документъяс ___________________________
Примитöма 

________________________

(шыöдчöм примитан кадпас)              (специалистлöн кырымпас)

Торъя категорияа гражданалы Коми Республикаса оланпастэчасöн урчитöм медицина отсöг сетöм котыртöм йылысь юöр сетöм кузя канму услуга сетан Коми Республикаса йöзлысь дзоньвидзалун видзан министерстволöн административнöй регламент дорö

3 содтöд

Гражданалы, кодъяслöн эм санаторно-курортнöя бурдöдчöм вылö, -  социальнöй услуга босьтöм вылö инöд, памятка.

Льготникъяслöн категорияяс, кодъяслöн эм социальнöй услуга вылö инöд «Коми Республикаын йöзлы отсöг сетöм йылысь» 2004 во вöльгым тöлысь 12 лунся 55-РЗ №-а Коми Республикаса Оланпаслöн 10 статья серти, йöзлöн, кодъяс уджалiсны тылын 1941 вося лöддза-номъя тöлысь 22 лунсяь 1945 вося ода-кора тöлысь 9 лунöдз квайт тöлысьысь эз этшаджык, татчö оз пыр СССР-са недыр кад вылö оккупируйтöм мутасын уджалан кадколаст, либö кодъясöс наградитöма Айму вöсна Ыджыд тышын бур уджысь СССР-са орденъясöн либö медальясöн.

Санаторийö мунiгöн колö босьтны:

1. Санаторно-курортнöй путёвка.

2. Санаторно-курортнöй карта (072/у-04 №-а форма) 2 тöлысьысь абу сёрджык.

3. Амбулаторнöй картаысь выписка.

ПАМЯТКА,
гражданалы, кодъяслöн эм пинь протезъяс (дона кöртысь да металлокерамикаысь протезъяс кындзи) вöчöм да дзоньталöм кузя социальнöй услуга вылö инöд 
1. Льготникъяслöн категорияяс, кодъяслöн эм пинь протезъяс (дона кöртысь да металлокерамикаысь протезъяс кындзи) вöчöм да дзоньталöм кузя социальнöй услуга вылö инöд:

- Уджвывса ветеранъяс, сы лыдын военнöй (канму) службаса ветеранъяс;

- Тылын уджалысьяс;

- Реабилитируйтöм йöз;

- Мукöд категория:

олöма граждана (мужичöйяс 60 воысь пöрысьджык, аньяс   55 воысь пöрысьджык), кодъяс босьтöны пöрысьлун либö выслуга серти уджалан пенсияяс да кодъяслöн уджалан стажыс мужичöйяслы 40 воысь абу этшаджык да аньяслы 35 воысь абу этшаджык;

öтка олысь пöрысь граждана, кодъяслы тырис 80 арöс.
2. Йöз, кодъяс пырöны льготникъяслöн вылынджык пасйöм категория лыдö да кодъяслы колö протезируйтны пинь, шыöдчöны оланiн серти Йöзöс социальнöя доръян веськöдланiнö учётö сувтöдöм могысь.

Эм кö сьöм, Йöзöс социальнöя доръян веськöдланiн ыстö гражданаöс бурдöдан учреждениеясö пинь протезъяс (дона кöртысь да металлокерамикаысь протезъяс кындзи) вöчöм да дзоньталöм кузя социальнöй услуга босьтöм могысь.

3. Бурдöдан учреждениеö шыöдчигöн колö аскöд босьтны:

- Мортöс эскöдысь документ (паспорт);

- Документ, кодi эскöдö социальнöй услуга босьтан инöд (эскöданпас, эскöдангижöд, справка);

- Решение, мый оформитöма Канму услугаяс сетан шöрин социальнöй услугаяс вылö, сы лыдын пинь протезируйтöм вылö, сёрнигижöдöн.

4. Граждана, кодъяслöн эм пинь протезъяс (дона кöртысь да металлокерамикаысь протезъяс кындзи) вöчöм да дзоньталöм кузя социальнöй услуга вылö инöд, шыöдчöны бурдöдан учреждениеö оланiн серти.

5. Бурдöдан учреждениеö шыöдчан лунö гражданинöс видлалö пинь бурдöдысь ортопед да коланлун серти ыстö вом пытшкöс сöстöммöдöм вылö (пинь бурдöдысь, терапевт, хирург дорö).

Вом  пытшкöс сöстöммöдöм бöрын пинь бурдöдысь ортопед  протезируйтö пиньяс.

6. Пинь протезируйтöны да пинь протезъяс дзоньталöны (дона кöрт да металлокерамика дон мынтöм вылö рöскодъяс кындзи) кык вонас öтчыдысь.

Медицина отсöг сетiгöн öчередьтöг могмöдöм вылö инöд йылысь памятка

«Коми Республика мутасын Россия Федерацияса гражданалы дон босьттöг медицина отсöг сетан канму гарантияяс уджтас вынсьöдöм йылысь» Коми Республикаса Правительстволöн 2009 во öшым тöлысь 23 лунся 395 №-а шуöмлöн V юрпасса 8 п. серти тышса инвалидъяслы да мукöд категорияа гражданалы медицина отсöг, кодöс урчитöма «Ветеранъяс йылысь» Федеральнöй оланпаслöн 14-19 да 21 статьяясöн (водзö – гражданалöн торъя категорияяс), сетöны йöзлысь дзоньвидзалун видзан канму, муниципальнöй да мукöд учреждениеын, кодъяс меститчöмаöсь Коми Республика мутасын да Россия Федерацияса оланпастэчасöн урчитöм ногöн.

«Коми Республикаын йöзлы отсöг сетöм йылысь» 2004 во вöльгым тöлысь 12 лунся 55-РЗ №-а Коми Республикаса Оланпас подув вылын Коми Республикаса йöзлысь дзоньвидзалун видзан канму учреждениеясын Коми Республикаса йöзлы дон босьттöг медицина отсöг сетан канму гарантияяс уджтас кузя медицина отсöг öчередьтöг босьтан инöд (сы лыдын быд вося диспансернöй туялöм) эм:

1. Айму вöсна Ыджыд тышса вермытöмъяс да боевöй тышса вермытöмъяс.

2. Айму вöсна Ыджыд тышса участвуйтысьяс.

3. Войнаса вермытöмъяслöн, Айму вöсна Ыджыд тышса участвуйтысьяслöн да боевöй тышса ветеранъяслöн, кодъяс усисны (кулiсны), аскотырö пырысьяс.

4. «Блокаднöй Ленинградса олысьлы» пасöн наградитöм йöз.

5. Боевöй  тышса ветеранъяс.

6. Олöма граждана (мужичöйяс 60 воысь пöрысьджык, аньяс   55 воысь пöрысьджык), кодъяс босьтöны пöрысьлун либö выслуга серти уджалан пенсияяс федеральнöй оланпастэчас серти да кодъяслöн уджалан стажыс (арталöны календарнöя) мужичöйяслы 40 воысь абу этшаджык да аньяслы 35 воысь абу этшаджык да кодъяслöн абу инöд мукöд подув серти социальнöй отсöг сетан мера вылö).

7. Öтка олысь пöрысь граждана, кодъяслы тырис 80 арöс.

8. «Коми Республикаса почётнöй вир сетысь» нима йöз.

Коми Республикаса йöзлысь      

дзоньвидзалун видзан министр 

Ярослав Степанович Бордюглы

__________________________-сянь

______________________________, 

кодi олö инпас серти:

______________________________

______________________________

йитчан тел.: ___________________

Шыöдчöм  

(Шыöдчöмлысь сюрöссö гижöны ас вöляысь).

20 __ вося _____ тöлысь «___» лун

                    Шыöдчысьлöн кырымпас ____________________

Коснырева Е.Г.,  26544 пас

